
Torpaq mülkiyyətçiləri öz pay tor​paq​la​rın​da da nisbətən iri istixana təsər​rü​fat​ları ya​ra​da​raq daha yüksək gəlir əldə edirlər.

Belə təsərrüfatlardan biri sə Şəmkir ra​yo​nunun Çinarlı qəsəbəsində fəaliyyət gös​tə​rən “Ramin” fermer təsərrüfatıdır.


Bölgədə fəaliyyət göstərən fermerləri maarifləndirmək məqsədilə “Ramin” fermer tə​sər​rüfatının rəhbəri Eldar Bayramovun istixana şə​raitində pomidor və xiyar yetişdirilməsi tex​no​lo​giyası ilə fermerləri tanış etmək istəyirəm.


“Ramin” istixana təsərrüfatı bir neçə il​dir fəaliyyət göstərir. Istixananın ümumi sahəsi 3 hektardır. Bunun 1 hektarı Çinarlı qəsəbəsi Gən​cə-Şəmkir asfalt yolunun sağ tərəfində, 2 hektarı isə Şəmkir şəhəri yaxınlığındadır.


İstixananın və sahənin hazırlanması. İstixana üçün ayrılmış sahə bitki qalıqlarından təmizlənərək yandırılmışdır. Şumlamadan əvvəl hər hektar sahəyə şum altına 80-100 ton peyin çü​rüntüsü, 200 kq ikiqat superfosfat gübrəsi ve​ri​lərək noyabr ayında şumlanmışdır.


İstixana əkin qabağı kimyəvi pre​pa​rat​lar​la dezinfeksiya edilmişdir. Şitil əkininə 10-12 gün qalmış istixana polietilen pərdə ilə örtül​müş​dür. Sonra bitkinin qida sahəsinə uyğun ola​raq şırımlar çəkilmişdir.


Sortlar. Pomidorun Hollandiya hibridi “Fi Ralli” və xiyarın isə Rusiyada yaradılmış və ora​da daha yüksək alıçılıq qabiliyyətinə malik ol​du​ğundan, meyvəsinin səthi sıx tikanlı olan “Fi Kuraş” hibridindən istifadə edilmişdir. Ku​raş hibridinin meyvələri tikanlı olmaqla Rusiya ba​zarlarında yüksək alıcılıq qabiliyyətinə ma​lik​dir.


Səpin və əkin müddətləri. Səpin və əkin istixananın isidilməsi müddətindən, havanın isti​li​yindən asılı olaraq müxtəlif müddətlərdə aparıla bilər. “Ramin” fermer təsərrüfatında isə pomidor toxumunun səpini isti şitilliyə 1-5 noyabrda, şitilin əkini isə 1-10 yanvarda apa​rıl​mışdır. Xiyar şitili dibçəklərdə becərilərək 15-20 av​qustda pomidor altından çıxmış istixanaya əkilmişdir. Xiyarın əkininin gec aparmaqda əsas məqsəd Rusiya bazarlarında xiyar məhsulunun qıt olduğu dövrdə məhsul yetişdirərək daha yük​sək gəlir əldə etməkdir. Amma yaxşı olardı ki, xi​yarın məhsul vermə müddətini uzatmaq, pa​yızın son aylarında istixananın qızdırılmasına əla​və xərc çəkməkmək üçün toxum səpini iyu​lun 20-25-də aparılsın. Səpin gecikdirildikdə o dövr​də hava şəraiti yalancı unlu şeh və digər göbələk xəstəliklərinin yayılması üçün əlverişli oldu​ğundan sentyabrın ortalarından başlayaraq xiyar göstərilən xəstəliklərə yoluxur. Ona görə də “Ramin” fermer təsərrüfatında bu ilin oktyabr ayının ikinci yarısından başlayaraq hava yağ​mur​lu və gecələr soyuq keçdiyi üçün xiyar bit​ki​si yalancı unlu şeh xəstəliyinə tutularaq məh​sul​dar​lıq kəskin azalmışdır.
Əkin sxemi. Əksər xiyar və pomidor hibridləri üçün iki cərgəli lent sxemində bitkinin böyüklüyündən asılı olaraq lentarası 80-100 sm, lentdə cərgəarası 50-60 sm, cərgədə bitkiarası məsafə 30-35 sm verilməlidir.

Amma “Ramin” istixana təsərrüfatında cərgəarası 10 sm, cərgədə bitkiarası məsafə isə 5 sm az götürülmüşdür. Bu isə sıxlıq yarat​dı​ğın​dan, havalanma zəifləmiş, bitkilər günəş şüa​la​rın​dan tam istifadə etməmiş və ən əsası bit​ki​lə​rin xəstəlik və zərərvericilərlə daha tez yo​lux​ma​sı müşahidə edilmişdir.

Şitilin əkini. Şitil əl ilə günün sərin vaxtında əkilərək dərhal suvarılmışdır. Xiyarın yay əkini məhsulun maya dəyərini aşağı salmaq üçün cücərdilmiş toxum bir başa arat edilmiş sahəyə səpilmişdir. Bu üsulda ancaq cü​cər​mə​yən toxumların miqdarı qədər dibcəkdə be​cə​ri​lən şitil ikinci suvarmadan əvvəl boş yuvalara əki​lərək dərhal suvarılmışdır.

Bitkilərə qulluq. İstixanada bitkilərə bütün qulluq işləri (əkinin təmiri, suvarma, alaq otları ilə mübarizə cərgə və bitki aralarının yu​mu​şaldılması, bitkilərə forma verilməsi, yem​lə​mə gübrəsinin verilməsi, pomidor qönçələrinə TU preperatının çilənməsi, istixanada mikro iq​li​min nizamlanması xəstəlik və zərərvericilərlə mübarizə) vaxtında və yüksək səviyyədə yerinə ye​tirilmişdir. Suvarma damcı üsulu ilə apa​rıl​mış​dır. Ancaq qoca və xəstə yarpaqlar qo​pa​rı​lar​kən onlar kənara çıxartmayıb isti​xa​na​nın da​xi​li​nə cərgəaralarına atılmışdır.
Məhsul yığımı. Xiyar məhsulu gü​na​şırı, meyvələr normal iriliyə çatdıqda sap​lağı ilə bir​lik​də qayçi ilə, pomidor məhsulu isə qonur ye​tiş​gənlik fazasında yığılmışdır. Yı​ğımından son​ra məhsul çeşidlənərək xiyar yerli şəraitdə ha​zır​lanmış kardon yeşiklərə, po​midor isə 15-17 kq-lıq taxta yeşiklərə qab​la​naraq Rusiya ba​zar​la​rına çıxarılır.
Sortdan, səpin-əkin vaxtı və məhsul​vermə müddətindən asılı olaraq orta hesabla po​midorun bir bitkisindən isə 3,5 kq məhsul gö​türülmüşdür. Məhsul yerindəcə satılaraq Ru​siya bazarlarıva göndərilir. 

Orta hesabla pomidorun hər kq-ı 1,75 manata, xiyarın hər kq-ı isə 1 manata sa​tıl​mış​dır. Hesablamalara görə hər m2 sahədən po​mi​dor 18,4 kq, xiyar isə 14,3 kq məhsul vermişdir. Bu hesabla hektardan pomidorun məhsuldarlığı 183672 kq, xiyarın isə 142856 kq olmuşdur.
Pomidorun hər kq-i 1,35 manata sa​tı​la​raq hektardan (183672 kq x 1,35 man) = 247957 ma​nat, xiyarın hər kq-ı isə 1 manata satılaraq hek​tardan (142856 kq x 1 man) = 142856 manat gəlir əldə edilmişdir.

Pomidorun hər hektarına çəkilən cəmi məsarif 113420 manat məhsul satışından əldə olu​nan gəlir 247957 manat olduğundan hek​tar​dan xalis gəlir 134537 manat, rentabellik sə​viy​yəsi isə 118,6% olmuşdur.
Xiyarın hər hektarına çəkilən cəmi mə​sa​rif 42450 manat məhsul satışından əldə olu​nan gəlir 142856 manat olduğundan hektardan xalis gəlir 142856 – 42450 = 100406 manat, ren​ta​bel​lik səviyyəsi 236,5% olmuşdur.

Rəqəm məlumatlarından göründüyü ki​mi “Ramin” fermer təsərrüfatının iş təcrübəsi is​ti​xanada pomidor və xiyar bitkilərindən daha yüksək gəlir götürməyə imkan verir. Odur ki, böl​gənin fermerləri “Ramin” fermer təsər​rü​fa​tının iş təcrübəsindən istifadə etsinlər və onların yu​xarıda göstərilən nöqsanlarını nəzərə alsınlar.

  Çinarlı “Ramin” fermer    təsərrüfatının iş təcrübəsi

